Տեղեկատվություն

	1.
	Հայաստանի Հանրապետության Տավուշի մարզիև Ֆրանսիայի Հանրապետության վարչատարածքային միավորների հետ համագործակցության վերաբերյալ 


	
	   Ֆրանսիայի տնտեսական զարգացման նախարար, Օ-դը-Սեն  նահանգային խորհրդի նախագահ Պատրիկ Դևեջյանի գլխավորությամբ 2010 թվականի մայիսին Հայաստանի Հանրապետություն է այցելել Ֆրանսիայի Օ-դը-Սեն(ֆր.` Hauts-de-Seine, թարգմ.՝ <<Վերին Սեն>>) նահանգի պատվիրակությունը: Այցի ընթացքում պատվիրակությունն եղել է ՀՀ Տավուշի մարզում, որտեղ մայիսի 22-ին բացվել է հայ-ֆրանսիական բարեկամության ջրանցքը: Այցի ընթացքում հայկական և ֆրանսիական կողմերը անդրադարձել են ոչ միայն  կատարված աշխատանքներին(ջրանցքի վերակառուցման և ընդլայնման խոշոր ծրագրեր, գյուղատնտեսական զարգացման տարբեր ծրագրերի իրականացում), այլ նաև համագործակցությունն ընդլայնելու և ավելի ցարգացնելու  մի շարք խնդիրների:

   Երկու կողմերի միջև ստորագրվել է հուշագիր [<<Օ-դը-Սենի Գլխավոր Խորհրդի նախագահի և Տավուշի մարզպետի համատեղ նկատառումների հուշագիր>> /Իջևան, 22 մայիսի 2010թ. /( <<Lettre  d’intention commune du président du Conseil général des Hauts-de-Seine et du Préfet du Tavouch>> / A Idjevan, le 22 ,ai 2010 /]:

    2010թ. թվականի հոկտեմբերի 7-8-ը Երևան քաղաքում կայացած <<Ապակենտրոնացված համագործակցության հայ-ֆրանսիական համաժողովի(առաջին)>> շրջանակներում հոկտեմբերի 9-ին Տավուշի մարզ էր այցելել Ֆրանսիայի Հանրապետության Իլ-դե-Ֆրանս շրջանի  Օ-դը-Սեն CG 92 (Conseil Général des Hauts-de-Seine) դեպարտամենտի պատվիրակությունը` Օ-դը-Սեն նահանգի միջազգային հարաբերությունների հարցերով Գլխավոր Խորհրդի փոխնախագահ պարոն Ժան-Պոլ Դովայի ղեկավարությամբ:
   Այցի ընթացքում կողմերն անդրադարձել են կատարված աշխատանքներին, դրանց ներկա ընթացքին և ապագայի հեռանկարներին: Ֆրանսիական կողմն իր աջակցությունն է հաստատել համագործակցության ընդլայնման և խորացման գործում:

  Ֆրանսիայի Հանրապետության Օ-դը-Սեն(թարգմ.` <<Վերին Սեն>>) դեպարտամենտի Գլխավոր Խորհրդի նախագահ Պատրիկ Դևեջյանի և  Միջազգային համագործակցության գծով տեղակալ Ժան-Պոլ Դովայի հրավերով  2011թ. մարտի 3-ից 7-ը պաշտոնական այցով Ֆրանսիա է մեկնել ՀՀ Տավուշի մարզպետ Արմեն Ղուլարյանը, որի շրջանակներում երկու կողմերի միջև  ստորագրվել  է <<Օ-դը-Սենի Գլխավոր Խորհրդի և Տավուշի մարզի միջև ապակենտրոնացված համագործակցության շրջանակայաին պայմանագիր>> /ք. Նանտեր, 4 ՄԱՐՏԻ 2011/ (<<ACCORD CADRE DE COOPERATION DECENTRALISEE ENTRE LE DEPARTEMENT DES HAUTS-DE-SEINE ET LA REGION DU TAVOUSH>>/ Fait à Nanterre, le 4 MARS 2011/)], որը կնպաստի Օ-դը-Սեն դեպարտամենտի և Տավուշի մարզի միջև ինտեսիվ համագործակցությանը:

  Շրջանակային այս համաձայնագիրն ապահովում է Օ-դը-Սենի Գլխավոր Խորհրդի դեպարտամենտի աջակցությունը Տավուշի մարզում 3 տարի ժամանակահատվածով:



	2.
	 Հայաստանի Հանրապետության Տավուշի մարզի և  Իտալիայի Հանրապետության վարչատարածքային միավորների հետ  համագործակցության վերաբերյալ 
	
	   2008 թվականի հոկտեմբերի 14-ին Իտալիայի Հանրապետության Ֆրիուլի Վենեցիա Ջուլիա նահանգում Իտալիայի Հանրապետության Ֆրիուլի Վենեցիա Ջուլիա նահանգային Խորհրդի նախագահ Էդուարդ Բալլամանի և Հայաստանի Հանրապետության Տավուշի մարզպետ Արմեն Ղուլարյանի միջև ստորագրվել է Փոխըմբռնման հուշագիր [<<Իտալիայի Հանրապետության Ֆրիուլի Վենեցիա Ջուլիա նահանգի տարածաշրջանային Խորհուրդի և Հայաստանի Հանրապետության Տավուշի մարզի միջև Փոխըմբռնման հուշագիր>>/14 նոյեմբերի  2008թ., Տրիեստ/ (<<MEMORANDUM UNDERSTANDING BETWEEN THE REGIONAL COUNCIL OF FRIULI VENEZIA GIULIA ITALIAN REPUBLIC AND THE TAVUSH REGION REPUBLIC OF ARMENIA>>/Trieste, 14th November 2008/)]: Հայկական կողմն այցելել է Իտալիա, որի ընթացքում ծանոթացել են գործարար և մշակութային ոլորտներն ընդգրկող խնդիրներին, խոսվել է համագործակցության հեռանկարներից ու գործընթացից:
2011թ. մայիսի 10-13-ը պաշտոնական այցով Հայաստանի Հանրապետությունում է գտվել Իտալիայի Հանրապետության  Ֆրիուլի Վենեցիա Ջուլիա  նահանգի պատվիրակությունը` նահանգապետ Ռենցո Տոնդոյի գլխավորությամբ:

Այցի նպատակն էր` Հայաստանի Հանրապետության, մասնավորապես` ՀՀ Տավուշի մարզի և Իտալիայի Հանրապետության Ֆրիուլի Վենեցիա Ջուլիա  նահանգի միջև զարգացնել ստեղծված բարեկամական ու գործարար կապերը, դրանց վերաբերող հարաբերությունները և համագործակցությունը մի շարք ոլորտներում:

2011թ. մայիսի 10-ին պատվիրակությունն եղել է Երևանի քաղաքապետարանում.  քաղաքապետ Կարեն Կարապետյանն ընդունել է Իտալիայի Հանրապետության  Ֆրիուլի Վենեցիա Ջուլիայի  նահանգի պատվիրակությանը:  Որից հետո պատվիրակությանն ընդունել է ՀՀ մշակույթի նախարար Հասմիկ Պողոսյանը: Նույն օրը պատվիրակությանն ընդունել է ՀՀ Վարչապետ Տիգրան Սարգսյանը: Այնուհետև պատվիրակությունը հյուրընկալվել է Հայաստանի արդյունաբերողների և գործարարների (գործատուների) միությունում:
Մայիսի 11-ին իտալական պատվիրակությունն այցելել է ՀՀ Տավուշի մարզ: Իջևան քաղաքում տեղի է ունեցել աշխատանքային խորհրդակցություն, որտեղ կողմերը քննարկել են մի շարք փոխշահավետ հետաքրքրություն ներկայացնող հարցեր: 

Մարզպետ Արմեն Ղուլարյանը ներկայացրել է Տավուշի մարզի զարգացման հեռանկարները՝ տուրիզմի, գյուղատնտեսության, մասնավորապես սննդի վերամշակման, անասնապահության ոլորտներում, առողջապահության, ճարտարապետության, քաղաքաշինության ասպարեզներում՝ յուրաքանչյուր դեպքում ներկայացնելով հնարավոր զարգացման ծրագրերը: Նա ներկայացրել է մարզի տնտեսական ու մշակութային, տուրիզմի և այլ ոլորտներ և դրանց վերաբերող հեռանկարներն ու գերակա ուղղությունները: Կարևորելով փոքր և միջին ձեռնարկությունների գործունեությունը` ներկայացրել է գործարար բնագավառը: Մարզպետի խոսքով` 2009թ. Իտալիայի Ուդինե քաղաքում Հայկական այգում տեղադրված Նռան տեսքով քանդակը նույնպես խորհրդանշում է միջտարածաշրջանային երկկողմ կապերի առավել խոսուն ամրապնդման ու դրանց խորացման մասին: 

   Ապա Տավուշի մարզպետարանում ՀՀ Տավուշի մարզպետ Արմեն Ղուլարյանը և Իտալիայի Ֆրիուլի Վենեցիա  Ջուլիայի  նահանգապետ Ռենցո Տոնդոն երկու մարզերի միջև տնտեսական, մշակութային կապերի հաստատման համաձայնագիր են  ստորագրել [<<ՀԱՄԱՁԱՅՆԱԳԻՐ ԻՏԱԼԻԱՅԻ ՀԱՆՐԱՊԵՏՈՒԹՅԱՆ ՖՐԻՈՒԼԻ ՎԵՆԵՑԻԱ ՋՈՒԼԻԱ  ՆԱՀԱՆԳԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՎՈՒՇԻ ՄԱՐԶԻ ՄԻՋԵՎ ՏՆՏԵՍԱԿԱՆ, ԳԻՏԱՏԵԽՆԻԿԱԿԱՆ, ՏՈՒՐԻԶՄԻ ԵՎ ՄՇԱԿՈՒԹԱՅԻՆ ՀԱՄԱԳՈՐԾԱԿՑՈՒԹՅԱՆ ՄԱՍԻՆ>> /11 մայիսի 2011 թվական, ք. Իջևան/ (<<A G R E E M E N T On CO-OPERATION IN THE FIELDS OF ECONOMICS, KNOW –HOW, TOURISM AND CULTURAL EXCHANGE BETWEEN FRIULI - VENEZIA GIULIA REGION OF ITALIAN REPUBLIC AND TAVOUSH MARZ OF THE REPUBLIC OF  ARMENIA>>  / “11 ”  May  2011,  City  of   IJEVAN/)]:
  Հանդիսավոր արարողությանը ներկա են եղել իտալական պատվիրակությունը, Տավուշի մարզի հիմնարկ-ձեռնարկությունների, հասարակական-քաղաքական կազմակերպությունների ղեկավարներ, կրթական հաստատությունների ներկայացուցիչներ, մտավորականներ:
Իտալիայի պատվիրակությունն այցելել է նաև մի շարք հոգևոր, պատմամշակութային(այդ թվում՝ Հայոց ցեղասպանության թանգարան-ինստիտուտ), արդյունաբերական ձեռնարկություններ:

Մայիսի 12-ին նահանգապետ Ռենցո Տոնդոյին պատվիրակության երեք անդամների հետ միասին ընդունել է Հայաստանի Հանրապետության Նախագահ պարոն Սերժ Սարգսյանը:



	3.
	 Հայաստանի Հանրապետության Տավուշի մարզի  Գերմանիայի  Դաշնային Հանրապետության  վարչատարածքային միավորների հետ  համագործակցության վերաբերյալ
	
	  GTZ (այժմ արդեն՝ Գերմանիայի միջազգային համագործակցության ընկերության/ԳՄՀԸ/GIZ/) կազմակերպության կողմից իրականացվող <<Կենսառեսուրսների կայուն կառավարում>>  Կովկասում ծրագրի շրջանակներում ՀՀ պատվիրակության կազմում  Տավուշի մարզպետարանի ներկայացուցիչները 2010թ. նոյեմբերի 8-12-ը մասնակցել են Գերմանիայի Դաշնային Հանրապետության Բավարիայի երկրամասում փորձի փոխանակմանն ուղղված   կազմակերպված ուսուցողական ծրագրին:

   2011թ. մայիսի 29-ից հունիսի 1-ը պաշտոնական այցով Հայաստանի Հանրապետությունում է գտվել Գերմանիայի Դաշնային Հանրապետության Բավարիայի երկրամասի Ռեգենի շրջանի պատվիրակությունը` լանդրաթ Հայնց Վյոլֆլի  գլխավորությամբ:

Այցի նպատակն էր` Հայաստանի Հանրապետության, մասնավորապես` ՀՀ Տավուշի մարզի և Գերմանիայի Դաշնային Հանրապետության Բավարիայի երկրամասի Ռեգենի շրջանի միջև զարգացնել ստեղծված բարեկամական ու գործարար կապերը, դրանց վերաբերող հարաբերությունները և համագործակցությունը մի շարք ոլորտներում:
Հանդիպման ընթացքում Տավուշի մարզպետ Արմեն Ղուլարյանը և Ռեգենի շրջանի ղեկավար Հայնց Վյոլֆլը Համագործակցության համաձայնագիր [<<Համագործակցության համաձայնագիր Տուրիզմի, տնտեսական, մշակութային և կրթության ոլորտում  համագործակցության մասին Գերմանիայի Դաշնային Հանրապետության Բավարիայի երկրամասի Ռեգենի շրջանի և Հայաստանի Հանրապետության Տավուշի մարզի  միջև>> 30 մայիսի 2011թ., ք. Իջևան / (<<Partnerschaftsabkommen über die touristische, wirtschaftliche, kulturelle  und bildungsrelevante Zusammenarbeit  zwischen dem Landkreis Regen in Bayern(Bundesrepublik Deutschland) und der Region Tavusch(Republik Armenien)>> /30 Mai  2011  Jahre,     Stadt  Ijevan/)] են ստորագրել երկկողմ հարաբերությունները տարբեր ոլորտներում զարգացնելու և ընդլայնելու վերաբերյալ: 

Այցի շրջանակներում հյուրերը եղել են  նաև  Իջևանի մեծահասաների կրթության կենտրոնում, որից հետո Տավուշի մարզպետարանում անց է կացվել սեմինար-քննարկում <<Մեծահասակների կրթության դերը տարածաշրջանային զարգացման մեջ>> թեմայով: 

Մայիսի 31-ին պատվիրակությանն իր մոտ հյուրընկալել է  Հայաստանի Հանրապետությունում Գերմանիայի Դաշնային Հանրապետության արտակարգ և լիազոր դեսպան Հանս Յ. Շմիդտը: Որից հետո պատվիրակությանն ընդունել է ՀՀ տարածքային կառավարման  նախարարի առաջին տեղակալ Վաչե Տերտերյանը: Նույն օրը ԳԴՀ Բավարիայի երկրամասի Ռեգենի շրջանի լանդրաթ Հայնց Վյոլֆլի  գլխավորած պատվիրակությանն ընդունել են ՀՀ Առևտրաարդյունաբերական պալատում/ԱԱՊ/: 

Այցի շրջանակներում պատվիրակությունն այցելել է մի շարք հոգևոր և պատմամշակութային արժեք ներկայացնող վայրեր:
  Գերմանիայի միջազգային համագործակցության ընկերության/ԳՄՀԸ/GIZ/ <<Կենսաբազմազանության կայուն կառավարում>> Ծրագրի հայաստանյան ղեկավարները այցելություններ են կատարել Տավուշի մարզ, որտեղ ծրագրի շրջանակներում մարզի ղեկավարության հետ քննարկել են Ծրագրի ընթացքը:



	4. 
	Տավուշի մարզը` Եվրոպական տարածաշրջանների  ասամբլեայի(վեհաժողովի)/ԵվՏԱ/  (ASSEMBLY OF EUROPEAN REGIONS/AER/) անդամ

	
	  Եվրոպական տարածաշրջանների/ռեգիոնների/  ասամբլեան(վեհաժողովը) /ԵվՏԱ/ (ASSEMBLY OF EUROPEAN REGIONS/AER/) հանդիսանում է ընդլայնված Եվրոպայի տարածաշրջանների/մարզերի/ միջև ամենամեծ անկախ ցանցը: Այն հիմնադրվել է 1985թ. : Ընդգրկում է 270 շրջան 33 երկրներից  և 16 միջպետական կազմակերպություն: ԵվՏԱ/AER/-ի նախագահն է Միշել Սաբբանը: Գլխավոր քարտուղարությունը հիմնված է Ստրասբուրգում: 
Վեհաժողովի առաքելությունն է`

· նպաստել տարածքային ժողովրդավարությանը

· եվրոպական կառույցներում մարզերի քաղաքական ազդեցության բարձրացում

· աջակցություն մարզերին Եվրոպայի ընդլայնման և գլոբալիզացիայի գործընթացում

· ընդլայնված Եվրոպայի ներսում և նրա սահմաններից դուրս միջպետական համագործակցության հեշտացում

    2010թ. նոյեմբերի 10-ին Ստամբուլում կայացել է  Եվրոպական տարածաշրջանների ասամբլեայի/AER/  Բյուրոյի նիստը, որտեղ Տավուշի մարզը ընտրվել է որպես AER լիիրավ անդամ:

   Այժմ մարզը կարող է ներկա  գտնվել AER կոմիտեի հանդիպումներին և լիակազմ նիստերին, որպես AER-ի հիմնական մասնակից: 

   2011 թ. ապրիլի 5-6-ը Վրաստանի Բաթումի քաղաքում տեղի է ունեցել ԵվՏԱ/AER/-ի (ԵվՏԱ) (ASSEMBLY OF EUROPEAN REGIONS/AER/) հավաք, որին իր մասնակցությունն է ունեցել նաև ՀՀ Տավուշի մարզը: Գործուղման նպատակն էր` մասնակցել 2011թ. ապրիլի 5-6-ը Վրաստանի Բաթումի քաղաքում <<Սևծովյան տարածաշրջաններ. ընդհանուր սահմաններ, ընդհանուր լուծումներ>> թեմայով աանցկացվող ԵվՏԱ/AER/ 2-րդ կոնֆերանսին: 


	5.
	 Հայաստանի Հանրապետության Տավուշի մարզի  Ռուսաստանի Դաշնության  վարչատարածքային միավորների հետ  համագործակցության վերաբերյալ
	
	   2005թ. հոկտեմբերի 11-ին ՀՀ Տավուշի մարզի Դիլիջան քաղաքում Հայաստանի Հանրապետության Տավուշի մարզի և Ռուսաստանի Դաշնության Կրասնոդարի երկրամասի վարչակազմերի միջև մտադրությունների մասին ստորագրվել է արձանագրություն (<<ПРОТОКОЛ О НАМЕРЕНИЯХ  между Администрацией Тавушской области Республики Армения и Администрацией Краснодарского края Российской Федерации>>  /11 октября 2005г., г. Дилижан/)` ՀՀ Տավուշի մարզպետ Ա.Հ.Ղուլարյանի և ՌԴ Կրասնոդարի երկրամասի նահանգապետ Ա.Ն.Տկաչովի միջև: Կողմերն ինտեսիվ  գործունեություն են դրսևորում` ծավալելով փոխշահավետ համագործակցություն տարբեր ոլորտներում (առևտրատնտեսական, գիտատեխնիկական, հումանիտար, տուրիզմ, և այլն): Դրանց նպաստում են ինչպես ճանաչողական, այնպես էլ պաշտոնական փոխայցելությունները (2009թ. ՀՀ պատվիրակության կազմում ընդգրկված է եղել նաև ՀՀ Տավուշի մարզը, որն իր մասնակցությունն  է ունեցել 2009թ. սեպտեմբերի 17-20-ը ՌԴ-ի Կրասնոդարի երկրամասի Սոչի քաղաքում կազմակերպված ամենամյա <<Սոչի-2009>> VIII Միջազգային ներդրումային համաժողովին): 

   2009թ. հոկտեմբերի 12-ին ՀՀ տավուշի մարզ են այցելել  Կրասնոդարի Կուբանի կազակական զորամիավորման ներկայացուցիչներից և հայ համայնքը ներկայացնող ղեկավարներից կազմված պատվիրակությունը; 

    2011թ. ապրիլի 18-19-ը ՀՀ նախագահի աշխատակազմի և ՌԴ նախագահի աշխատակազմի աջակցությամբ ու հովանու ներքո, Երևանում կայացել է «Հայ-ռուսական դաշնակցային հարաբերություններում միջտարածաշրջանային համագործակցության նոր նվաճումներին ընդառաջ» խորագրով հայ-ռուսական միջտարածաշրջանային առաջին համաժողովը։
Համաժողովին մասնակցել են երկու երկրների ավելի քան 500 ներկայացուցիչներ։
   Համաժողովի բացմանը ներկա է գտնվել Հայաստանի Հանրապետության նախագահ Սերժ Սարգսյանը։
Համաժողովի գլխավոր թեմաներն են եղել  երկու երկրների տարածաշրջանների մակարդակով ուղղակի տնտեսական կապերի ապակենտրոնացված համագործակցության հետագա խորացման և զարգացման հարցերը լայն սպեկտրով՝ տնտեսություն, ֆինանսական ոլորտ, փոքր եւ միջին բիզնես, զբոսաշրջություն, էներգետիկա, հեռահաղորդակցություններ եւ կապ, արդյունաբերության տարբեր ճյուղերի առաջադեմ տեխնոլոգիաներ, ինչպես նաեւ մշակույթ ու կրթություն։
    Համաժողովում հատուկ տեղ  են գրավել փոքր եւ միջին բիզնեսի ոլորտում երկկողմ համագործակցության ավելի ակտիվ ներգրավմանն ուղղված հարցերի քննարկումն ու կոնկրետ քայլերի մշակումը։
2011 թվականի ապրիլի 18-20-ը ՌԴ Կրասնոդարի երկրամասի պատվիրակությունը Կրասնոդարի երկրամասի նահանգապետի տեղակալ Վ.Ա.Լուկոյանովի ղեկավարությամբ, ի թիվս ՌԴ մյուս երկրամասերի ու մարզերի պատվիրակությունների, <<Առաջին հայ-ռուսական միջտարածաշրջանային համաժողովի>> շրջանակներում գտնվել է Հայաստանի Հանրապետությունում:

   Հաշվի առնելով, որ համաժողովը բացառիկ հնարավորություններ է ընձեռում Հայաստանի մարզերի ու Ռուսաստանի ռեգիոնների միջեւ համագործակցության առկա հնարավորությունների ամրապնդմանն ու նոր հեռանկարների հաստատման համար, թույլ է տալիս որակապես նոր մակարդակի վրա բարձրացնել երկկողմ հարաբերությունների միջտարածաշրջանային ձևաչափը:

    Կարևորվել է միջտարածաշրջանային համագործակցության դերը, որը կոչված է նոր լիցք հաղորդելու հայ-ռուսական տնտեսական համագործակցության ծավալմանը, հումանիտար ոլորտում փոխգործակցության խորացմանը, Հայաստանի եւ Ռուսաստանի ժողովուրդների հոգևոր ու մշակութային սերտ կապերի պահպանմանն ու ամրապնդմանը։
    <<Հայ-ռուսական դաշնակցային հարաբերություններում միջտարածաշրջանային համագործակցության նոր նվաճումներին ընդառաջ>> խորագրով հայ-ռուսական միջտարածաշրջանային առաջին համաժողովի շրջանակներում 2011թ. ապրիլի 20-ին ՌԴ Կրասնոդարի երկրամասի վարչական և գործարար պատվիրակությունն եղել է  ՀՀ Տավուշի մարզում, որտեղ կողմերը խոսել են դեռ 2005 թվականից սկսած ՌԴ Կրասնոդարի երկրամասի և ՀՀ Տավուշի մարզի միջև գործող բարեկամական հարաբերությունների մասին, որոնք ձևավորվել էին երկու մարզերի ղեկավարների կողմից ստորագրված մտադրությունների մասին արձանագրության շրջանակներում: Այդ հիմնադիր փաստաթուղթը և նմանատիպ հարաբերությունները նոր խթան են հանդիսանում երկկողմ հարաբերությունների ամրացման, տնտեսական, հումանիտար զարգացման համար, որն իր արտահայտությունը կգտնի երկու կողմերի փոխհարաբերություններում, որոնց մեջ նկատելի են մեծ հեռանկարներ: 

   ՌԴ Կրասնոդարի երկրամասի վարչակազմի և գործարար շրջանակների ներկայացուցիչներն  այցելել են ՀՀ Տավուշի մարզ, որտեղ ծանոթացել են մարզի գեղատեսիլ ու պատմամշակութային վայրերին, ինչպես նաև այցեր են կատարվել որոշ ձեռնարկություններ:

	 Հայաստանի Հանրապետության Տավուշի մարզի Ուկրաինայի վարչատարածքային միավորների հետ համագործակցության վերաբերյալ 
	
	    2009 թվականի հուլիսի 6-ին Ուկրաինայի Չերկասսի քաղաքում Ուկրաինայի Չերկասսիի մարզի նախագահ Ա.Վ.Չերևկոյի և Հայաստանի Հանրապետության Տավուշի մարզպետ Ա.Հ.Ղուլարյանի միջև  ստորագրվել է առևտրատնտեսական, մշակութային և հումանիտար համագործակցության մասին մտադրության արձանագրություն [<<Ուկրաինայի Չերկասսիի և Հայաստանի Հանրապետության Տավուշի մարզերի միջև առևտրատնտեսական, մշակութային և հումանիտար համագործակցության մասին մտադրության արձանագրություն>>/6 հուլիսի, 2009թ., ք. Չերկասսի/ (<<ПРОТОКОЛ О НАМЕРЕНИЙ О ТОРГОВО-ЭКОНОМИЧЕСКОМ, КУЛЬТУРНОМ И ГУМАНИТАРНОМ СОТРУДНИЧЕСТВЕ МЕЖДУ ЧЕРКАССКОЙ ОБЛАСТЬЮ УКРАИНЫ И ТАВУШСКОЙ ОБЛАСТЬЮ РЕСПУБЛИКИ АРМЕНИЯ>> /6 июля, 2009г., г.Черкассы/)]: 

   2009 թվականի հոկտեմբերի 14-ին ՀՀ Լոռու մարզի Վանաձոր քաղաքում ստորագրվել է քառակողմ մտադրությունների մասին արձանագրություն. մի կողմից` ՀՀ Տավուշի մարզպետ Ա.Հ.Ղուլարյանի, ՀՀ Լոռու մարզպետ Ա.Վ.Քոչարյանի, ՀՀ Վայոց Ձորի մարզպետ Վ.Գ.Մաթևոսյանի և մյուս կողմից` Ուկրաինայի  Խարկովի մարզային պետական վարչակազմի նախագահ Ա.Բ.Ավակովի միջև  [<<Հայաստանի Հանրապետության` Լոռու, Տավուշի, Վայոց Ձորի  մարզերի վարչակազմերի  և  Ուկրաինայի  մարզերային պետական վարչակազմի միջև մտադրություններրի մասին արձանագրություն>>/14 հոկտեմբերի, 2009թ., ք. Վանաձոր/ (<<Протокол о намерениях  Администраций Лорийской, Тавушской, Вайоц Дзорской областей Республики Армения и Харьковской областной государственной администрации Украины>> /14 октября 2009г., г.Ванадзор/)]: Որի նպատակն էր` ՀՀ Տավուշի, Լոռու, Վայոց Ձորի և Ուկրաինայի Խարկովի մարզերի միջև փոխշահավետ գործընկերության, կապերի ու համագործակցության վերահաստատումը առևտրատնտեսական, մշակութային, կրթական և այլ բնագավառներում:



	7.
	   Հայաստանի Հանրապետության Տավուշի մարզի Բելառուսի  Հանրապետության վարչատարածքային միավորների հետ  համագործակցության վերաբերյալ   

 
	
	   2010 թվականի սեպտեմբերի 5-9-ը Բելառուսի Հանրապետության  մարզային գործադիր կոմիտեի նախագահի տեղակալ Օ.Ս.Մացկևիչի ղեկավարությամբ` Բելառուսի Հանրապետության Վիտեբսկի մարզի պատվիրակության Հայաստանի Հանրապետության Տավուշի մարզ կատարած այցի ընթացքում Իջևան քաղաքում 2010թ. սեպտեմբերի 7-ին ստորագրվել է համագործակցության համաձայնագիր [<<Համաձայնագիր  Բելառուսի Հանրապետության Վիտեբսկի մարզի և Հայաստանի Հանրապետության Տավուշի մարզի միջև առևտրատնտեսական, գիտատեխնիկական և մշակութային համագործակցության մասին>> /7 սեպտեմբերի 2010թ., ք. Իջևան/ (<<Соглашение  между Витебской областью Республики Беларусь и Тавушским марзом Республики Армения о торгово-экономическом, научно-техническом и культурном сотрудничестве>>  /7 сентября 2010г., г. Иджеван/)]: 
    Այցը եղել է բովանդակալից. պատվիրակության կազմն այցելել է  պատմամշակութային և տեսարժան վայրեր, ծանոթացել մարզի տուրիզմի և գործարար ընկերություններին, որոնք համագործակցության հեռանկարներային առումով մեծ հետաքրքրություն են առաջացրել:



	
	
	
	


